
	1.
	Հայաստանի Հանրապետության արդարադատության նախարարություն 21.01.2013թ., № 01/260-13 գրություն
	1. Նախագծում «2012» թիվն անհրաժեշտ է փոխարինել «2013» թվով:

2. Նախագծի 2-րդ կետով հանձնարարական է տրվում ՀՀ բնապահպանության նախարարին: 

Հաշվի առնելով, որ ՀՀ կառավարության արձանագրային որոշումն իրավական ակտ չէ, ուստի առաջարկում ենք «Բնապահպանության ոլորտի նորարարական ֆինանսատնտեսական մեխանիզմների ստեղծման հայեցակարգին հավանություն տալու մասին» ՀՀ կառավարության արձանագրային որոշումն ընդունել ՀՀ կառավարության անհատական որոշման տեսքով, քանի որ ՀՀ կառավարության արձանագրային որոշմամբ նախարարի համար չեն կարող նախատեսվել հանձնարարականներ:

3. Նախագծով նախատեսվող հայեցակարգի /այսուհետ՝ Հայեցակարգ/ 6-րդ բաժնի համաձայն ՀՀ գործող օրենսդրությունում «էկոհամակարգային ծառայությունների» հասկացությունը չի օգտագործվում, սակայն դրանց առանձին տեսակների նկարագիրը և այլ մանրամասները ներկայացված են կենսաբազմազանության պահպանության հետ կապված իրավահարաբերությունները կարգավորող իրավական ակտերում: Այդ առումով գտնում ենք, որ անհրաժեշտ է հստակեցնել «էկոհամակարգային ծառայության» հասկացության իրավական բովանդակությունը:

4. Հայեցակարգի 15-րդ կետի դ/ ենթակետում «հանցանքի» բառն անհրաժեշտ է հանել, քանի որ հիշյալ ենթակետում խոսք է գնում վարչական իրավախախտումների և վարչական տուգանքների մասին:

5. Նախագծի 7-րդ բաժնում խնդրահարույց է այն մոտեցումը, որի համաձայն իրավաբանական անձանց նկատմամբ կիրառվող վարչական տուգանքների չափերը պետք է պայմանավորված լինեն դրանց տնտեսական օգուտով: Այդ առումով գտնում ենք, որ վարչական պատասխանատվության հետ կապված հարաբերություններն անհրաժեշտ է դիտարկել նոր Վարչական իրավախախտումների վերաբերյալ  ՀՀ  օրենսգրքի նախագծի հայեցակարգային մոտեցումների շրջանակներում: 

6. Գտնում ենք, որ նախագիծն անհրաժեշտ է ամբողջությամբ խմբագրել, քանի որ նախագծում առկա են խմբագրման, հստակեցման և պարզաբանման կարիք ունեցող դրույթներ, մասնավորապես՝ «էսթետիկ և հոգեկան օգուտներ, և աջակցող ծառայություններ», «տեղական և /կամ/ ազգային կառավարություններ», «բնական կապիտալի տնտեսական գնահատում», «հարկային օրենսդրության «կանաչ» բարեփոխումների շրջանակներում» և այլն:

Միաժամանակ հայտնում ենք, որ ՀՀ արդարադատության նախարարությունը 2012 թվականի դեկտեմբերի 25-ի թիվ 01/8131-12 գրությամբ ՀՀ բնապահպանության նախարարությանն արդեն իսկ տրամադրել է պետական փորձագիտական եզրակացություն «Բնապահպանության ոլորտի նորարարական ֆինանսատնտեսական մեխանիզմների ստեղծման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ:
	Ընդունվել է 

Ընդունվել է

Ընդունվել է

Ընդունվել է 

Չի ընդունվել

Ընդունվել է մասնակիորեն


	Կատարվել է համապատասխան փոփոխություն՝ Նախագծում «2012» թիվը փոխարինվել է «2013» թվով
Կատարվել է համապատասխան փոփոխություն. նախագիծը ներկայացվել է անհատական որոշման տեսքով
Հայեցակարգի 8-րդ կետում կատարվել է լրացում, տրվել է  «էկոհամակարգային ծառայություններ» հասկացության իրավական բովանդակությունը:

Հայեցակարգի 15-րդ կետի դ/ ենթակետում հանվել է «հանցանքի» բառը:
Հաշվի առնելով, որ տնտեսապես չհիմնավորված տուգանքի չափերի սահմանումը կարող է հանգեցնել վարչական իրավախախտումների թվի ավելացմանը: 

Ինչպես նաև նշված իրավահարաբերությունները չեն կարող դիտարկվել դեռևս իրավական ուժ չունեցող հայեցակարգային մոտեցումների շրջանակներում:

Հայեցակարգի IV բաժնի 4.1 կետում ՛՛հոգեկան՛՛ բառը փոխարինվել է ՛՛հոգևոր՛՛ բառով, 4.2.3 ենթակետում «տեղական և /կամ/ ազգային կառավարություններ» բառերը փոխարինվել են ՛՛պետական կառավարման և տեղական ինքնակառավարման՛՛ բառերով, իսկ  «բնական կապիտալի տնտեսական գնահատում», «հարկային օրենսդրության «կանաչ» բարեփոխումների» արտահայտություններն ընդունված հասկացություններ են:

	1.
	Հայաստանի Հանրապետության Էկոնոմիկայի  նախարարություն, 22.01.2013թ,

 № 01/08.2.1/229-13 գրություն
	 Առաջարկություններ չկան:

	
	

	2.
	Հայաստանի Հանրապետության Էներգետիկայի և բնական պաշարնեիր նախարարություն 

18.01.2013թ.,  №01/22.3/118-13 գրություն
	Նպատակահարմար չենք գտնում որոշման նախագծի N 1 Հավելվածի V բաժնի 7-րդ կետում շրջակա միջավայրի վերականգնման համար, որպես նորարարական ֆինանսատնտեսական գործիք նախատեսել հիդրոէլեկտրակայանների կողմից արտադրվող էլեկտրաէներգիայի վրա լրացուցիչ վճար սահմանելու վերաբերյալ առաջարկությունը, քանի որ այն կարգավորվում է Էներգետիկայի մասին Հայաստանի Հանրապետության օրենքի 21-րդ հոդվածով, այն է. Կարգավորվող սակագների ձևավորման սկզբունքները: Նշված հոդվածում որպես էլեկտրական, ջերմային էներգիայի և բնական գազի կարգավորվող սակագների և այդ ոլորտներում ծառայությունների մատուցման դիմաց վճարումների ձևավորվան սկզբունք զ) ենթակետով արդեն իսկ ամրագրված է.  Բնապահպանական նորմերն ապահովելու համար անհրաժեշտ` հիմնավորված ծախսերի ներառումը:
Միաժամանակ հայտնում եմ, որ էլեկտրական էներգիայի կարգավորվող սակագներում լրացուցիչ վճար սահմանելը կբերի էլեկտրական էներգիայի վերջնական սպառողների համար սակագների աճի:

	Ընդունվել է 
	Հավելվածի V բաժնի 7-րդ կետում նշված աղյուսակից հանվել է  1-ին տողը

	
	Հայաստանի Հանրապետության ֆինանսների նախարարություն, 23.01.2013թ,

 № 1/4.5-2/715-13 գրություն
	Նախագծի «V. Բնապահպանական ոլորտի այլ նորարարական ֆինանսատնտեսական մեխանիզմներ և գործիքներ» բաժնում ամրագրված` միջազգային պրակտիկայում կիրառվող նորարարական մեխանիզմների առումով նշենք, որ. 

ա) Արժեքավոր կամ տեսարժան բնական օբյեկտների մոտակայքում գտնվող տնտեսությունների համար հողի հարկի բարձրացման, ինչպես նաև լանդշաֆտային առավելություններից օգտվող տնտեսությունների հարկման կապակցությամբ.

Համաձայն «Հողի հարկի մասին» ՀՀ օրենքի` հողի հարկի չափը կապված չէ վճարողների տնտեսական գործունեության արդյունքներից, այն հաշվարկվում է հողակտորի միավոր մակերեսի համար հաստատագրված վճարի ձևով, մասնավորապես` հողի կադաստրային գնահատմամբ որոշված հաշվարկային զուտ եկամտի (գյուղատնտեսական նշանակության հողերի համար) և կադաստրային գնահատման արժեքի հիման վրա (ոչ գյուղատնտեսական նշանակության հողերի համար)` հիմք ընդունելով հողատարածքների բերրիությունը, տարածագնահատման գոտիականության գործակիցը և այլն: Ելնելով վերոշա​րադրյա​լից` կարծում ենք, որ առաջարկվող մեխանիզմը չի բխում ՀՀ-ում կիրառվող հողի հարկի տրամաբա​նութ​յունից, և հողի հարկը չի կարող հաշվարկվել հիմք ընդունելով տնտեսությունների արժեքավոր կամ տեսարժան օբյեկտներից հեռավորությունը կամ դրանք շահույթ ստանալու նպատակով օգտագործման փաստը: 

բ) Թունավոր նյութերի վտանգավոր ներգործությունների նվազեցման նպատակով, առանձին դեպքերում դրանց արտադրությունը դադարեցնելու` շրջակա միջա​վայրին վնաս պատճառող որոշ ապրանքատեսակների համար դրանք «երաշխիքա-վերադարձման» կամ «գրավավճարով-վերադարձման» կամ արտադրողի պատասխա​նատվության ընդլայնման համակարգերով փոխարինելու առումով կարծում ենք, որ անհրաժեշտ է հստակ նշել առաջարկվող մեխանիզմների առավելությունները և կիրառման կարգը, ինչի առկայության պարագայում միայն հնարավոր կլինի ներկայացնել դիրքորոշում:

Ընդ որում հարկերի դրույքաչափերի` ոչ թե սպառ​ման վրա ազդելու, այլ համապատասխան միջոցների կուտակման կամ հավա​քագրման, արտադրանքի վերամշակման, կրկնակի օգտագործման, բնապահպանական ծրագրի իրականացման կամ պետական բյուջեի համալրման նպատակով որոշելու կապակցությամբ հայտնում ենք, որ ներկայումս ՀՀ-ում վարվող հարկային քաղաքակա​նութ​յունը ներառում է բազմաթիվ մեխանիզմներ արտահանման խրախուսման (ապրանքների արտահանման համար գործում են հարկային արտոնություններ), շրջակա միջավայրին վնաս պատճառող ապրանքների ՀՀ տարածք ներմուծման խոչընդոտման (օրի​նակ` 15 տարուց ավելի թողարկման (արտադրության) տարեթիվ ունեցող ավտո​մե​քե​նաների համար սահմանված են ավելի բարձր բնապահպանական դրույքաչափեր) նպատակով:

Բացի այդ ` պատճառաբանելով, որ դրանք պահանջում են մեծ քանակի աղբյուրների աղտոտման չափումներ, ներկայումս շրջակա միջավայրի աղտոտման չափման բավականին տարբեր մեխանիզմ​ների (գործիքների) առկայության պարագայում համարում ենք ոչ նպատակահարմար` ելնելով հետևյալ նկատա​ռում​ներից.

- դրանք իրենցից ներկայացնում են բացարձակապես տարբեր ոլորտներ,

- շրջակա միջավայրի աղտոտման համար սահմանված հարկերը (վճարները) շրջակա միջավայրին վնաս պատճառող ապրանքների հարկերով (վճարներով) փոխարինումը կարող է հանգեցնել,

 - շրջակա միջավայրը աղտոտող տնտեսվարող սուբյեկտները կարող են արտադրել միայն շրջակա միջավայրին վնաս չպատճառող ապրանքներ, ադյունքում` շրջակա միջավայրը աղտոտելու համար հարկեր չեն վճարվի:

 գ) Գտնում ենք, որ Նախագծի V-րդ բաժնի  7-րդ կետում բերված աղյուսակի 4-րդ տողը անհրաժեշտ է լրամշակել` նրանում քննարկված քաղաքացիական ներդրումային շրջանառու հիմնադրամի ձևավորման աղբյուր​​ների կազմից  պետական բյուջեի եկամուտները հանելու առումով:  

Հայտնում ենք նաև, որ վերոնշյալ նախագծի «Իրավիճակի նկարագրությունը» բաժնում նշված է, որ 2006թ. բնապահպանական և բնօգտագործման վճարների մասով պետական բյուջե մուտք է եղել 6.535 մլրդ դրամ եկամուտ, սակայն 2006թ. վերոնշյալ ցուցանիշը կազմել է 11.730 մլրդ դրամ, որում հաշվի է առնված նաև մետաղական հանածոների օգտագործումից  ստացված ռոյալթիների գումարը` 5.195 մլրդ դրամի չափով:

Միաժամանակ, հայտնում ենք, որ սկզբունքորեն դեմ չենք վերոնշյալ նախագծով առաջարկվող նորարարական մեխանիզմների կամ գործիքների մշակմանը և գործող մեխանիզմների արդիականացմանը, այդ թվում` բնապահպանական վճարների հարկման բազայի արդիականաց​մանը, սակայն դրանց դրույքաչափերի կտրուկ ավելացման, էկոհամակարգային ծառայությունների վճարների սահմանման, հիդրոէլեկտրա​կայանների կողմից արտադրվող էլեկտրաէներգիա​յի լրացուցիչ վճարի սահմանման կապակցութ​յամբ հայտնում ենք, որ դրանք կհանգեցնեն տնտեսվարող սյուբեկտների հարկային բեռի ավելացմանը, ինչը կարիք ունի լրացուցիչ հիմնավորման և քննարկման:
	Ընդունվել է

Չի ընդունվել 

Ընդունվել է 

Չի ընդունվել

Ընդունվել է 


	Հավելվածի V բաժնի 7-րդ կետում կատարվել է փոփոխություն. Այն է՝ հողի հարկի նկատմամբ կիրառվող   մեխանիզմը փոխարինվել է արժեքավոր կամ տեսարժան բնական օբյեկտների մոտակայքում գտնվող տնտեսվարող սուբյեկտների համար լրացուցիչ վճարի ներդրման մեխանիզմով:

Առաջարկվող մեխանիզմի հստակ կիրառման կարգը նպատակահարմար չէ ներկայացնել սույն փաստաթղթում, քանի որ հայեցակարգով ամրագրված են մեխանիզմների սկզբունքները: Հայեցակարգն ընդունվելուց հետո կիրառման հստակ մեխանիզմները կամրագրվեն համապատասխան իրավական ակտով:

Միևնույն ժամանակ Հայեցակարգում առաջարկվում է շրջակա միջավայրի աղտոտման համար սահմանված ոչ բոլոր հարկերի փոխարինումը շրջակա միջավայրին վնաս պատճառող ապրանքների համար գանձվող հարկերով, ինչը չի կարող հանգեցնել  բնապահպանական խնդիրների: Ինչպես նաև

տնտեսվարող սուբյեկտների կողմից  միայն շրջակա միջավայրին վնաս չպատճառող ապրանքներ արտադրելը և  ադյունքում` շրջակա միջավայրը աղտոտելու համար հարկեր չվճարելը չի կարերի դիտադրկել որպես բացասական երևույթ: ՀՀ ԲՆ առաջնային խնդիրը աղտոտման կանխարգելումն է, այլ ոչ թե հետևանքների վերացումը, որը  պետբյուջեից ավեի մեծ ծախսեր է պահանջում:
V-րդ բաժնի  7-րդ կետում բերված աղյուսակի 4-րդ տողում կատարվել է համապատասխան փոփոխություն. Հանվել են ՛՛օրինակ, “Կանաչ ներդրումների սխեմա”-յի օրինակով` բնավճարների միջոցներից ձևավորելով քաղաքացիական ներդրումային շրջանառու հիմնադրամ՛՛ բառերը:

2006թ. և մնացած տարիների համար բնապահպանական և բնօգտագործման վճարների ծավալների հաշվարկները ներկայացված են առանց մետաղական հանածոների օգտագործումից  ստացված ռոյալթիների, որոնք բնապահպանական և բնօգտագորման վչարներ չեն:

Նշված հայեցակարգային մոտեցումները նախատեսվում է ՀՀ-ում ներդնել ապագայում՝ տնտեսական աճին զուգընթաց:




